
Þetta gerðist: Daggæslufulltrúi og þróunarfulltrúi fóru yfir málin með kjörnum fulltrúum. Hvernig 
fyrirkomulaginu væri háttað í Hafnarfirði og útskýrðu einnig hvernig dagvistarmál eru í 
nágrannasveitarfélögum, þó aðallega Kópavogi og Garðabæ en einnig Akureyri þar sem fjöldi 
dagforeldra er svipaður þar og fyrirkomulagið það sama, s.s. dagvistarfulltrúi/ráðgjafi með umsjón yfir 
dagforeldrum. Erfitt er að reyna að bera sig saman við Reykjavík þar sem málum er ólíkt háttað þar.  
Rætt var þjónustusamningur, innritunarmál og yfirsýn yfir þau, upplýsingaflæði og hlutverk 

daggæslufulltrúa.  

Góð samvinnu er á milli daggæslufulltrúa og dagforeldra og eru  boðleiðir aðallega tölvupóstar, símtöl  

fundir og ráðgjafaheimsóknir. Rætt var um hvernig hægt er að fyrirbyggja að sama neyðarástand 

skapist líkt og skapaðist hér í janúar með betri upplýsingaflæði og að upplýsingar færu á réttan stað.  

Farið var yfir hvernig hægt væri að búa til skráningakerfi varðandi biðlista. 
Hugmynd er að þeir foreldrar sem ekki fá pláss verði beint til daggæslufulltrúa sem getur þá skráð 

fjölda þeirra sem ekki fá úrræði til að hafa yfirsýn yfir fjölda og einnig til að geta bent þeim á hvaða 

leiðir eru í boði. Ekkert þeirra sveitarfélaga sem skoðuð voru (AK, Gbr og Kóp) hafa umsjón með 

biðlistum til dagforeldra, þeir eru í höndum dagforelda líkt og hér.  

Jafnframt var rætt hvernig upplýsingagjöf sé háttað til foreldra og með hvaða leiðum má bæta þær 

leiðir sem fyrir eru, þá sér í lagi upplýsingar sem eru aðgengilegar á heimasíðu bæjarins.  

Gert var grein fyrir þeim mun sem liggur hjá þeim dagforeldrum sem hafa þjónustusamning við sitt 

sveitarfélag og Hafnarfirði sem ekki er með þjónustusamning. Þjónustusamningur er í raun yfirlýsing 

um samstarfsvilja beggja aðila og er innsiglað í þjónustusamningi. Þjónustusamningur veitir 

Hafnarfjarðarbæ ekki aðgang eða tilkall að dagforeldraplássum.  

Þau sveitarfélög sem eru með þjónustusamning við dagforeldra, þjónusta dagforeldra á einhvern hátt, 

t.d. veita aðstöðugreiðslur, niðurgreiða eftirlit á vegum heilbrigðiseftirlits, niðurgreiða að fullu 

réttindanámskeið, bjóða t.d upp á aðgengi og fjármagni til endurnýjunar að leikfangasafni og jafnframt 

aðstöðu. Hafnarfjörður niðurgreiðir hluta af réttindanámskeiði, hefji dagforeldri störf í bænum og 

heldur slysa- og eldvarnarnámskeið fyrir dagforeldra sem lið í endurmenntun.  

